
				এই পাতাটির মুদ্রণ সংশোধন করা প্রয়োজন। 
৮ম অধ্যায়] , গ্ৰীক ধৰ্ম্ম >WYʻY
"ÈÇÑ eetáಗಿ |
বলি উৎসর্গ করিবার পূর্বে একটা প্রারম্ভিক প্ৰস্তুতি আছে। প্রথমেই পুরোহিতেরা উচ্চৈঃস্বরে বলিবেন, “আপনারা সকলে স্বস্তি বলুন” (euphemeite)। তৎপরে তঁাহারা স্বয়ং মন্তকে পুষ্পমাল্য ধারণ করিবেন, এবং বেদি ও বলিকেও ফুলের মালা দ্বারা সাজাইবেন । উৎস্র্যক্ষ্যমাণ পশুর শৃঙ্গ কখন কখনও সোনা দিয়া মুড়িয়া দেওয়া হইত। তৎপরে পশুটী বেদির নিকটে লইয়া যাইতে হইবে । সে যদি স্বচ্ছন্দে যাইতে না চাহে, তবে তাহা কুলক্ষণ, যদি সে মস্তক অবনত বা কম্পিত করে, তবে তাহা সুলক্ষণ । তারপর পুরোহিত বেদি হইতে একটা দীপ আনিয়া একটা পাত্রে জল রাখিয়া তাহাতে উহা নিমজ্জিত করিয়া ঐ জল শুদ্ধ করিবেন, এবং এই পবিত্র বারি বিন্দু বিন্দু নিঃক্ষেপ করিয়া বেদি ও উপস্থিত ব্যক্তিদিগকে শোধন করিয়া লইবেন । অতঃপর সকলে কিয়ৎকাল নীরব থাকিবে, এবং এই পরিপূর্ণ নিঃস্তব্ধতার মধ্যে দেবতার চরণে প্রার্থনা উখিত হইবে। প্রার্থনান্তে, একখানি ডালায় করিয়া যবের দানা আনয়ন করিয়া দানাগুলি বলির উপরে ও চতুস্পার্থে ছড়াইয়া দিতে হইবে। এতক্ষণে বলি উৎসর্গ করিবার কাল উপস্থিত হইল। সর্বাগ্রে পশুর কয়েকগাছি কেশ ছেদন করিয়া অগ্নিতে নিঃক্ষেপ করিবে ; তারপরে একখানি কুঠারী বা একটা গদাদ্বারা আঘাত করিয়া পশুটিকে অজ্ঞান করিয়া ফেলিতে হইবে ; এবং এই অবস্থায় একজন উহার শিরশেছদন করিবে । বলির শোণিত একটা পাত্রে ধরিয়া বেদির উপরে ঢালিয়া দিবে; প্ৰায়শ্চিত্তমূলক বলি হইলে ঐ শোণিত উপাসকগণের গাত্রে ছিটাইবে। এই অনুষ্ঠানের পূর্বাপর উলুধ্বনি চলিতে থাকিবে। পরবর্তীকালে উলুধ্বনির পরিবর্তে বংশীরব প্ৰবৰ্ত্তিত হইয়াছিল। পরিশেষে পূজারীরা চামড়া ছাড়াইয়া বলিটী টুকরা টুকুর করিয়া কাটিয়া ফেলিবে, এবং ভবিষ্যদগণনার জন্য উহার অন্ত্র পৰ্য্যবেক্ষণ করিবে । দেবতার ভাগ বেদির উপরে দগ্ধ করিয়া অবশিষ্ট মাংস শিকের উপরে আগুনে সেকিয়া উপস্থিত সকলে আহার করিলেই

